
Shri Vivekanandajaya Ashtakam

શ્રીવિવેકાનન્દજયાષ્ટકમ્

જયતુ જયતુ શશ્વદ્ વીરચૂડ़ામણિર્વૈ
સકલ-મનુજ-પઞ્ચ-ક્લેશ-હારી વિવેકઃ ।

વિજિત-નિખિલ-મોહોબ્રહ્મ-વિજ્ઞાન-નિષ્ઠ-
સ્ત્રિભુવન-મણિ-દીપો ભાસ્વરોઽસૌ નરેન્દ્રઃ॥ ૧॥

જયતુ જયતુ શશ્વત્ત્યાગિચૂડ़ામણિર્વૈ
દલિત-કનક-કામો ગીત-વાદિત્ર-શૂરઃ ।

અખિલ-સુગુણ-શાલી કોષ-મુક્તાસિ-ધારઃ
પ્રતિભટકુલભીતિર્વજ્રનિર્ઘોષકારી॥ ૨॥

જયતુ જયતુ શશ્વન્યાસિ-ચૂડ़ામણિર્વૈ
ત્રિગુણ-ગલિત-રૂપો નિર્વિકલ્પો   યતીન્દ્રઃ ।

વિદિત-પરમ-હંસો વિશ્વ-ધર્મ-પ્રતીકઃ
કૃત-યુગ-પથિકૃન્નૂદાર-સઙ્ઘાતિકર્તા ॥ ૩॥

જયતુ જયતુ શશ્વજ્ જ્ઞાનિ-ચૂડ़ામણિર્વૈ
પરિણત-ગુરુ-ભાવો બ્રહ્મચાર્યૂર્ધ્વરેતાઃ ।

સુગત-બહલ-તન્ત્રો રામકૃષ્ણૈકસારો
નવ-યુગ-વર-નેતા વિશ્વ-ધર્માધ્વ-દીપઃ॥ ૪॥

જયતુ જયતુ શશ્વદ્ વાગ્મિ-ચૂડ़ામણિર્વૈ
હ્યમલિન-મત-વાદી નિર્જિતા   શેષ-દુર્ધીઃ ।

પ્રથિત-નૃ-મણિ-માન્યઃ પશ્ચિમોર્વીં-પ્રચારી
ત્વશરણ-ગલદશ્રુઃ પ્રેમ-ભૂમિ-પ્રતિષ્ઠઃ॥ ૫॥

જયતુ જયતુ શશ્વત્ કર્મિ  -ચૂડ़ામણિર્વૈ
પરમ-સુકૃત-વર્ષીં ધર્મ-સંજ્ઞા-વિકાસી ।

નરકુલ-શુભ-કારી વેદ-વેદાન્ત-વેત્તા
કમલ-નયન-વક્ત્રો દેવ-દેવપ્રભાવઃ॥ ૬॥

શ્રીવિવેકાનન્દજયાષ્ટકમ્

જયતુ જયતુ શશ્વદ્ ભક્તચૂડ़ામણિર્વૈ
વિધિહરિ-હર-વન્દ્ય-શ્રીમહાકાલિકેષ્ટઃ ।

અકરુણજનશાન્તા મૂર્તરુદ્રોઽવતીર્ણ-
સ્ત્વવનત-સુસહાયઃ શારદાન્યસ્ત-ભારઃ॥ ૭॥

જયતુ જયતુ શશ્વદ્ યોગિચૂડામણિર્વૈ
ધૃત-ચરમ-સમાધિર્નિર્વિકલ્પ    -પ્રલીનઃ ।

નિભૃત-ગિરિ-વિહારી જીવ-દુઃખાસહિષ્ણૂ-
ર્ગત-જલ-નિધિ-પારો ભારત-શ્રીર્જયિષ્ણુઃ॥ ૮॥

અથ સ્તવ-કુસુમાઞ્જલિઃ
આચાર્યાય પ્રભુ-ગુણવતે જીવ-દુઃખાન્તકાય

બ્રહ્મજ્ઞાય શ્રુતિ-રસભુજે-બ્રહ્મ-વિજ્ઞાન-દાત્રે ।
નિર્માયાય ભ્રમ-કુલ-ભિદે ધ્યાન-સિદ્ધાય ભૂમ્ને

ભક્ત્યાકીર્ણં સ્તવન-કુસુમં શ્રી નરેન્દ્રાય વૌષટ્ ॥
ઇતિ પ્રાધ્યાપકપાઁચુગોપાલ-બન્દ્યોપાધ્યાયવિરચિતં

“શ્રીમદ્વિવેકાનન્દજયાષ્ટકમ્” સમ્પૂર્ણમ્ ।

